
Prakata

Penulisan buku ini bertujuan berkongsi hasil penyelidikan mengenai
royalscape diraja pelancongan Bandar Diraja Kuala Kangsar. Naskhah ini
telah ditulis semula dalam bentuk buku yang mana hasil asalnya adalah
dalam bentuk tesis penyelidikan bertajuk Pengalaman Pelancongan
Berdasarkan Model Pembangunan Royalscape Bandar Diraja Kuala
Kangsar daripada Perspektif Pelancong Domestik pada tahun 2023. la
ditulis semula berdasarkan beberapa topik terpilih dalam format buku yang
lebih padat dan mudah difahami agar dapat menarik minat masyarakat
untuk membacanya.

Buku ini mengandungi sembilan bab. Bab pertama tertumpu kepada
pengenalan royalscape Diraja sebagai sebuah pelancongan bandar diraja
di Malaysia yang menumpukan pengenalan kepada keseluruhan buku
yang dilaksanakan oleh penulis kerana ia merupakan garis panduan utama.
Selain itu, memberikan kefahaman kepada pembaca untuk mengikuti
serta memahami inti pati dan kandungan yang terdapat dalam kajian yang
dilaksanakan.

Bab kedua membincangkan secara mendalam tentang bandar diraja
sebagai destinasi pelancongan diraja di Malaysia. Kemudian memberi
pengkhususan kepada konsep bandar diraja, bandar diraja di Malaysia,
warisan ketara dan tidak ketara, royalscape Bandar Diraja Kuala Kangsar
sebagai tarikan pelancongan dan diakhirnya membincangkan tentang
pengalaman pelancong terhadap bandar diraja. Penulisan buku di bab
ketiga membincangkan tentang konsep pelancongan bandar diraja serta
diikuti bab keempat memperkenalkan royalscape diraja sebagai asas
kerangka pelancongan bandar diraja. Penulisan bab kelima dalam buku ini
berkaitan dengan teori pelancongan bandar diraja yang terbahagi kepada
dua iaitu Teori Tatapan Pelancong (7ourist Gaze Theory) dan Konsep
Ekonomi Pengalaman (Model The Four Realms).

Bab keenam menjelaskan mengenai Kuala Kangsar, Perak. Seterusnya
dalam bab ketujuh menumpukan kepada tarikan utama, kedua dan ketiga
pelancongan di Bandar Diraja Kuala Kangsar. Dalam bab tujuh, buku
ini membincangkan mengenai aktiviti-aktiviti yang dominan dilakukan
oleh segmen pelancong dan segmen pelancong yang manakah yang

mendominasi destinasi-destinasi utama, kedua dan ketiga. Bab kelapan
buku ini membincangkan tentang royalscape diraja sebagai asas utama
model bandar diraja. Terdapat tujuh asas perwakilan atau dikenali sebagai
royalscape iaitu fizikal, estetika, tapak warisan, budaya, interaksi sosial,
pendidikan dan hiburan. Seterusnya di bab sembilan memerihalkan model
pembangunan pelancongan bandar diraja dalam membentuk pengalaman
dari kaca mata pelancong domestik.

Buku ini mempunyai kekuatan dan keistimewaan yang tersendiri
yang mana ia merupakan sebuah buku ilmiah yang pastinya memberi
perkongsian yang bermanfaat kepada semua pembaca. Penghasilan buku
ini banyak dibantu oleh pelbagai pihak baik secara langsung mahupun
tidak langsung. Jutaan terima kasih diucapkan kepada semua yang
memberikan tunjuk ajar, menyelia dan menasihati serta membantu dalam
penulisan buku ini. Terima kasih kepada Universiti Kebangsaan Malaysia
atas pemberian dana bagi penerbitan buku ini (DPB-2023-154). Terima
kasih kepada Penerbit UKM yang telah bekerjasama menerbitkan buku ini
dengan jayanya. Harapan kami agar buku ini dapat memberikan manfaat
dan pengetahuan kepada kumpulan sasar pembaca ahli akademik, pelajar,
pihak industri dan semua pembaca sekali gus dalam meningkatkan minat
masyarakat dalam bidang ini.

Sekian, terima kasih.

Zurina Ahmad Saidi
Zurinah Tahir



